ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
 Իրավական ակտի անհրաժեշտությունը և նպատակը
Սույն իրավական ակտի ընդունման անհրաժեշտությունը պայմանավորված է մի շարք խնդիրների կարգավորման նպատակով ՀՀ կառավարության պահուստային ֆոնդից  543.8  մլն դրամ հատկացնելու անհրաժեշտությամբ: Մասնավորապես, 
1. ՀՀ պետական բյուջեի 1043 «Բարձր տեխնոլոգիական էկոհամակարգի, թվայնացման և շուկայի զարգացման ծրագրի» 11004 «Մասնագետների պատրաստում ԲՈՒՀ-մասնավոր հատված համագործակցություն» միջոցառման գծով տարեկան տարեկան սպասվող խնայողություններից  առաջարկվում է «Ձեռնարկությունների ինկուբատոր» հիմնադրամին հատկացնել 13.0 մլն դրամ Հայ - Հնդկական ՏՀՏ ուսումնական կենտրոնի գործունեության ապահովման համար: «Հայ - Հնդկական ՏՀՏ ուսումնական կենտրոնի գործունեության ապահովում, ՏՏ դասընթացների կազմակերպում» միջոցառումը բխում է Հայաստանի Հանրապետության կառավարության և Հնդկաստանի Հանրապետության կառավարության միջև 2009 թ.-ի հունիսի 26-ին կնքված «Հայ-հնդկական տեղեկատվական և հեռահաղորդմակցման տեխնոլոգիաների ուսումնական կենտրոն հիմնելու մասին» փոխըմբռնման հուշագրով ստանձնած պարտավորություններից և միտված է բարձր տեխնոլոգիական ոլորտում համապատասխան կրթությամբ բարձրորակ մասնագետների տեղում և առցանց եղանակով պատրաստմանը, որակյալ աշխատուժի աճի պահպանմանն ու զարգացման խնդիրների լուծմանը.
Ծրագրի հիմնական նպատակներն են.
1) Մեծ հավելյալ արժեք ստեղծող հետազոտական և բարդ ինժեներական լուծումներ ու ծառայություններ մատուցող ընկերություններով, միջազգային շուկայում մրցունակ տեղական ԲՏ արտադրանքով զարգացած տեղեկատվական տեխնոլոգիաների ոլորտի կայացումը.
2) Հայկական ԲՏ ոլորտի մի շարք կարևոր ուղղությունների աճը խթանելու նպատակով համապատասխան կրթությամբ բարձրորակ մասնագետների տեղում և առցանց եղանակով պատրաստման, որակյալ աշխատուժի աճի պահպանման և զարգացման խնդիրների լուծումը.
3) Որակյալ աշխատուժի աճի պահպանումը և առավել զարգացումը:
Ակնկալվող արդյունքը
  Ծրագրի իրականացումից ակնկալվող արդյունքներն են`
1) Ոլորտի որակյալ մասնագիտական կարողությունների զարգացումը, մասնավորապես` Հայ-հնդկական ՏՀՏ ուսումնական կենտրոնի բնականոն գործունեության ապահովումը, շուրջ 550  մասնակիցներով, տեղում և հեռավար եղանակով, տարբեր փուլերի ու մակարդակների առնվազն 60 կարճաժամկետ ու երկարաժամկետ դասընթացների, ինչպես նաև տարբեր սեմինարների և այլ միջոցառումների կազմակերպումը
[bookmark: _Hlk36038342]2) ՀՀ մարզերում մասնավոր հատվածի ներգրավմամբ կարողությունների զարգացման և այլ համատեղ ծրագրերի իրականացումը, տեխնոլոգիական ոլորտի հատուկ մասնագիտացված կրթական ծրագրերի իրականացումը, այդ թվում՝ հեռավար եղանակով:
Ծրագրի ծախսերը ամոփված են ստորև բերված աղյուսակում: 
	հ/հ/
	ԾԱԽՍԵՐԻ ԱՆՎԱՆՈՒՄՆԵՐԸ
	Չափի միավորը
	Քանակը
	Միավորի գինը տարեկան
/հազար ՀՀ դրամ/
	Ընդամենը ֆինանսական միջոցներ
/հազար  ՀՀ դրամ/

	1
	Հայ-հնդկական ՏՀՏ ուսումնական կենտրոնի բնականոն գործունեության ապահովում, ՏՏ դասընթացների իրականացում, այդ թվում՝

	1.1
	Աշխատակազմի վարձատրություն (հաստիքային և քաղաքացիաիրավական, ներառյալ՝ դասախոսները)
	Տարի
	1
	10 000,00
	10 000,00

	1.2
	Պահպանման ծախսեր
(ներառյալ՝ կապի ծառայություններ, տնտեսական և գրասենյակային ապրանքներ և այլն)
	Տարի
	1
	833,33
	833,33

	Ընդամենը` առանց ԱԱՀ
	10 833,33

	20% ԱԱՀ
	2 166,67

	ԸՆԴԱՄԵՆԸ՝ ներառյալ ԱԱՀ
	13 000,00


Նշված բաղադրիչը ընդգրկված է 2024թ. ՀՀ պետական բյուջեի նախագծում: 

2  Հաջորդ խնդիրը բխում է ՀՀ կառավարության 2023 թվականի հուլիսի 6-ի 1142-Ն որոշումից, համաձայն որի 1043 ծրագրի 11020 «Թվային ծառայությունների ձեռքբերում» միջոցառման համար հատկացված միջոցներից 181,000.0 հազար դրամ վերաբաշխվել էր «ՀՀ տարածքում բազային և շարժական ռադիոմոնիտորինգի համակարգի ներդրում» ծրագրին՝ հետագայում փոխհատուցելու պայմանով: 
3 2024թ. Տեղեկատվական տեխնոլոգիաների համաշխարհային համաժողովը (ՏՏՀՀ) Համաշխարհային Համաժողով (WCIT) 2024-ը Երևան քաղաքում անցկացնելու նպատակով անհրաժեշտություն է առաջացել  Տեղեկատվական Տեխնոլոգիաների և Ծառայությունների Ալյանսին (WITSA) վճարել 750 000 (յոթ հարյուր հիսուն հազար)  ԱՄՆ դոլար՝ որպես լիցենզիայի վճար, որը, ներառյալ հարկերը կկազմի 900.000 ԱՄՆ դոլար: 
Պետք է նշել, որ (WCIT)-ը հանդիսանում է աշխարհի խոշորագույն և ամենահեղինակավոր միջազգային միջոցառումը ՏՏ ոլորտի առաջատարների շրջանում: Այն ընդգրկում է տեղեկատվական տեխնոլոգիաների բիզնես գործընթացների վրա ազդող իրավական, քաղաքական և տնտեսական միտումների քննարկումներ, նորարարական լուծումների, B2B հանդիպումների և այլ շնորհանդեսներ: ՏՏՀՀ-ն կազմակերպվում է 1978թ.-ից նորարարական տեխնոլոգիաների ոլորտի հսկաներ համարվող երկրներում։ Վերջին տարիներին այն անցկացվել է Հնդկաստանում, Չինաստանում, ԱՄՆ-ում, Արաբական Միացյալ Էմիրություններում, Բրազիլիայում, Մեքսիկայում։ Միջոցառման հիմնադիր կազմակերպիչը Համաշխարհային տեղեկատվական տեխնոլոգիաների և ծառայությունների ալյանսն է (WITSA), որին 2004թ.-ից անդամակցում է Առաջատար տեխնոլոգիաների ձեռնարկությունների միությունը (ԱՏՁՄ)։
WITSA-ն համաշխարհային տեղեկատվական և հաղորդակցական տեխնոլոգիաների (ՏՀՏ) ոլորտի ասոցիացիաների կոնսորցիում է: Ըստ Համաշխարհային տեղեկատվական տեխնոլոգիաների և ծառայությունների ալյանսի տվյալների՝ այն ներկայացնում է ՏՀՏ համաշխարհային շուկայի ավելի քան 90%-ը՝ անդամակցության միջոցով, և նպատակ ունի զարգացնելու ՏՀՏ ոլորտի աճն ու առաջխաղացումը:
2014թ.-ին Մեքսիկայում կայացած Համաշխարհային տեղեկատվական տեխնոլոգիաների և ծառայությունների ալյանսի տնօրենների խորհրդի հանդիպման ժամանակ ՀՀ-ն հավանության էր արժանացել՝ որպես «Տեղեկատվական տեխնոլոգիաների համաշխարհային համաժողով-2019» միջոցառման հյուրընկալող երկիր: 
2019թ.-ին Երևանում կայացած միջոցառումն իր մասշտաբայնությամբ տևական ժամանակ համաշխարհային տեղեկատվական հանրության ուշադրության կենտրոնում էր գտնվում: Այն ոչ միայն ՀՀ-ում ՏՏ ոլորտում անցկացված ամենամեծ համաժողովն էր, այլև ռեկորդային էր իր մասնակիցների թվով WCIT-ի ողջ պատմության ընթացքում։ Ըստ ստացված տվյալների՝ միջոցառումն հյուրընկալել էր ավելի քան 48.000 այցելուի, շուրջ 6400 մասնակցի և ավելի քան 3000 ընկերություն: Միջոցառման վերաբերյալ լուսաբանել էին աշխարհի հեղինակավոր պարբերականները: 
Հարկ է նկատել նաև, որ հայաստանյան ոլորտային հանրույթը նույնպես հնարավորություն էր ունեցել ներկա գտնվել տարածաշրջանի համար բացառիկ այս միջոցառմանը։
Համաժողովի շրջանակներում բազմաթիվ հանդիպումներ են եղել ինչպես կառավարության ներկայացուցիչների և ՏՏ համաշխարհային ճանաչում ունեցող ընկերությունների ներկայացուցիչների, այնպես էլ տարբեր ՏՏ ընկերությունների ներկայացուցիչների միջև, ինչն ուղղված էր սեփական հնարավորությունները ներկայացնելուն, նոր կապեր ձեռք բերելուն, միջազգային գործընկերների փորձը ուսումնասիրելուն, գործընթացի շարունակականությունը ապահովելուն և համատեղ ծրագրեր իրականացնելուն։
Նկատի ունենալով «Տեղեկատվական տեխնոլոգիաների համաշխարհային համաժողով» միջոցառման  նախորդ փորձը ակնկալվում է, որ ՀՀ-ում կայանալիք հերթական միջոցառումը էական ազդեցություն կունենա Հայաստանի տնտեսական վիճակի վրա՝ ինչպես կարճաժամկետ, այդպես էլ երկարաժամկետ հեռանկարներում։  
      Միջոցառման անցկացման պարագայում ակնկալվում է Հայաստանի տնտեսության վրա հետևյալ ազդեցությունը.
1) Հայաստանի ճանաչելիության ու հետաքրքրության բարձրացում,
2) Օտարերկրյա ներդրումների խթանում և ներգրավում, 
3) Առաջատար ընկերությունների հետ հստակ պայմանավորվածությունների և համաձայնությունների ձեռքբերում,
4) ՀՀ-ն՝ որպես տարածաշրջանային տնտեսական խաչմերուկի և բիզնես հարթակի ներկայացում,
5) Արդյունավետ գործարար կապերի հաստատում և ՀՀ-ի բիզնես միջավայրի ակտիվացում,
6) ՀՀ-ի զբոսաշրջության զարգացում,
7) Կայուն տնտեսական աճի խթանում,
8) Աշխարհում ՀՀ-ի ՏՏ բրենդի առաջխաղացում:
Հաշվի առնելով այն հանգամանքը, որ ՀՀ կառավարությունը տեղեկատվական տեխնոլոգիաները հռչակել է տնտեսության զարգացման ռազմավարական ուղղություն, ուստի անհրաժեշտ է, որ ՀՀ-ում ոլորտը կայուն և շարունակական զարգացում ունենա:
Միջոցառման անցկացումը Հայաստանում մեծապես կնպաստի թե՛ ՏՀՏ ոլորտի արագ զարգացմանը՝ ապահովել ՀՀ տեխնոլոգիական անկախությունը մի շարք կարևոր բնագավառներում, թե՛ ՀՀ-ն կդարձնի աշխարհի կարևորագույն տեխնոլոգիական կենտրոններից մեկը:
	Անհրաժեշտ է նկատի ունենալ, որ նշված գումարը պետք է տրամադրվի «Առաջատար տեխնոլոգիաների ձեռնարկությունների» միությանը որպես դրամաշնորհ, քանի որ վերջինս հանդիսանալու է պայմանագիր կողմ: Ելնելով վերոգրյալից, 1043 ծրագրի 11003  «2024թ. Տեղեկատվական տեխնոլոգիաների համաշխարհային համաժողովի կազմակերպում» միջոցառման արժեքը կկազմի 362,871.0  հազ. դրամ՝ ներառյալ «Առաջատար տեխնոլոգիաների ձեռնարկությունների» միությանը որպես դրամաշնորհ տրամադրելու արդյունքում ավելացվող ԱԱՀ-ն: Մինչ կառավարության կողմից նախագծի հաստատվելը ծրագրի արժեքը դրամային արտահայտությամբ կարող է փոփոխության ենթարկվել՝ կախված դոլարի փոխարժեքի տատանումից, որի հաշվարկային բազան ընդունվել է 403.19 դրամ:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունմամբ 2023 թվականի ՀՀ պետական բյուջեի ծախսերը կավելանան 543,871.0  հազար դրամով:

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից, ՀՀ կառավարության 2021-2026թթ. Ծրագրի «Բարձր տեխնոլոգիական արդյունաբերության նախարարություն» բաժնի 9-րդ կետից և Հայաստանի վերափոխման՝ մինչև 2050 թվականի ռազմավարությունից (Հայաստանը դարձնենք բարձր տեխնոլոգիական արդյունաբերության երկիր):

